
akoe prempoean, ia poen prempoean, lien darl
pada bertjanda, bitjara ini itoe, tentoe tiada apa-
apa lagi."

„Ah, kaloe begitoe akoe djoega maoe toeroet
bertjanda!" kata Tjeng Bwe sambil taro itoe pedang di atas medja. „Seraken sadja Siotjia poenja pakerdja'an sama sala satoe panglima jang
boleh dipertjaja, akoe maoe ikoet Siotjia......

,,Binatang!" kata Bong Loan. „Apa ada itoe
atoeran saorang laen masoek dalem kamarnja
penganten? Kau toch boekan orang pagoenoengan, anak kota'an, kenapa kaja kerbo, tiada taoe
atoeran!"

,,Tiada, akoe mabe ikoet! Akoe poen ingin liat
Siotjia bertjanda sama itoe tetamoe baroe!"

,,Tjoba oelangin lagi itoe perkata'an!" treak
Bong Loan sambil sentak satoe rotan besar jang
terletak di medjanja. Ini rotan nanti menggeboek kau poenja batjot, bila kau brani berkata
begitoe lagi!"

Tjeng Bwe moendoer satindak seraja memasang
besi. la kata Akoe rasa tiada begitoe gampang itoe rotan mengenaken batjotkoe!..."

Meliat begitoe Bong Loan djadi mendongkol,
baroe sadja ia ajoen tangannja, Tjeng Bwe gojang tangannja dan berkata: ,,Ja. soedalah, akoe
tiada dikasi masoek ka dalem kamar penganten
tiada nanti djadi mati!"

